
60
Minuturo-minuturo 60 golde baso hondatzen
dugu munduan, Kontxako badia adinako bi,
minuturo...

300
Gizakiontzat garrantzitsuak diren 300 landare
espeziek saguzarren beharra dute bizitzeko.

5.000
Txinan ezagutzen diren 30.000 bat landare espe-
zieetatik, 5.000 baino gehiago sendabelar gisa
erabiltzen dira.

Landareak
mandio@zerain.com

J a k o b a  E r r e k o n d o

Landareei buruzko galderaren bat egin edo
gairen bat proposatu nahi badiguzu, bidali
mezua landareak@argia.com helbidera
eta orrialde honetan bertan irakurri ahal
izango duzu erantzuna.

MILIKUATAR LAGUN BAT bere abizenaren nondik
norakoak argitu ezinik dabil azken urte hauetan. Hau
eta antzeko beste axaleko aitzakia batzuk tarteko,
ehunka urtetan euskaldunontzat bestetxe izan den
Madeira uhartean naiz. Madeiran naiz gainezka! Hau
da hau landarediaren oparotasuna… 

Milikua mihilutik datorkiola diot lagunari, Fun-
chal, uharteko hiriburuaren izena bezala. Portugesez-
ko funcho euskal mihilua da, Foeniculum vulgare. Iritsi
eta nonahiko da mihilua: bide
bazterretan, baratze, lorategi…
baita tapiz edo alfonbretan ere.
Uharte hau bestetxe zuten eus-
kaldun arrantzale haiek beste
bestetxe zuten Islandiako sumen-
diaren purrustada dela-eta,
hemengo aldia ia astebete luzatu
zaigu. Ustekabeko egun hauetan
osatu ederra eman diogu bisitari;
baita mihilu alfonbrarekin estro-
pezu egin ere. Fatimako amabirji-
naren irudia hemengo loraldiaren
oparoa ezagutzera ekarria dute,
errezo batzuk eskaini truke. Ni
beregana ez nintzateke berehala-
koan joango eta, jata ez zait bada
bera niregana etorri, alajaina!

Ejertzitoak babestuta hor paseatu dute Machico
herrian, elizatik itsasertzeko plazara bitarteko bidean.
Bide osoa lore ebaki berriz egindako alfonbra ikusga-
rria da. Lurrerainoko soineko beltzaren gainean
gerriko arrosa zabala daraman apaizaren aginduetara,
arratsalde osoz, makurtuta, emakume mordo batek
eta gizaseme bakan batzuek eraiki dute. Lorebidean
amabirjina anda gainean sorbaldan daramatenek zan-
patzeko, sortu ordurako suntsitzeko egindako inoiz

ezagutu dudan lorategi ederrena.
Bikaina. Kalak (Zantedeschia aethio-
pica) bakarrik hiru milatik gora
zenbatu ditut. Eta kalaz gain
urreliliak, proteak, geranioak,
hiedrak, jakarandak, brugman-
siak, bratxitxitonak, asterrak, gla-
dioloak, hibiskusak, buganbi-
lleak, ornithogallumak,
anthirrinumak, gerberak, anthu-
rriumak, orkideoak, bakasta-
belarrak, amarilisak, agapanthu-
sak, arrosak, krabelinak,
amatxiloreak, liliak, mimosak,
gazaniak, klibiak, solandrak, spat-
hodeak, zitoriak, hemerokalisak,
heriotzorriak eta ezagutu ez nuen
beste mordo bat.

Zer mihilu eta zer amabirjin!

